
Sarman is Sikh/Punjabi Boy name and meaning of this name is "Pure Heart"

Сандугачлар кунып кайда сайрый?
Сарман буйларында тирəктə, шул,
Сарман буйларында тирəктə.
Сиңа булган яшьлек мəхəббəтем
Үрелеп чəчəк ата йөрəктə.

Сарман буйларыннан үткəн чакта,
Тыңларсыңмы, җырлар җырлармын, шул,
Тыңларсыңмы, җырлар җырлармын.
Күзлəреңне тутырып карарсыңмы,
Зəңгəр таудан яулык болгармын.

Сарман буйларында яшел алан,
Печəннəре җитəр бер заман, шул,
Печəннəре җитəр бер заман.
Бергə яшəүлəре бик күңелле,
Əмма аерылышу бик яман.

Сарман атамасы тарихи, тарихи-географик, географик-статистик хезмəтлəрдə еш кабатлана.
1870 елдагы мəгълүматларга караганда, Сармандагы 168 хуҗалыкта
536 ир-ат һəм 526 хатын-кыз яшəгəн. Анда типтəрлəр һəм татарлар гомер иткəн.
Авылда мəчет, мəдрəсə һəм ике су тегермəне эшлəгəн.
Сарман атамасы, аның килеп чыгышы, тамырлары чал тарих тирəнлегенə барып тоташа.
Сарманлылар үзлəре Сарманны Сарман бабай нигезлəгəн дип исəплилəр.
Бу атама, безнең карашыбызча, кыпчак (нугай) этнонимы (кабилə-кавем исеме) «сарман»га
бəйлəнешле. Этноним хəзер топоним, гидроним һəм антропоним формасында ныгып калган.
Урта Жуз казакълары килеп чыгышында да «сарман» этнонимы катнашкан. Сарман атамасы
Павлодар өлкəсендə очрый. Атама төрекмəн топонимиясендə дə урын алган. Сарман
кабилə-кавемнəренең бер ишелəре — казакъ, икенчелəре — төрекмəн, өченчелəре
татар халкы оешуга өлеш керткəн. М. Əхмəтҗанов хезмəтлəреннəн күренгəнчə,
татар шəҗəрəлəрендə Сарманай исеме табыла. Сарман, Сарманай һəм Сарманаев фамилиялəре
татарларда, керəшеннəрдə һəм Пермь татарларында да очрый. Мари Иле Республикасының
Таулы Мари районында Сарман-Сола исемле авыл бар. Мари галимнəре бу атаманың шəхес исеме
Сарманга һəм татар телендə кайчандыр актив кулланылышта булып, авыл мəгънəсен бирə торган,
ə хəзер искергəн «сала» сүзе кушылып ясалган дип уйлыйлар.

1716—1717 елларга караган чыганакларда һəм тарихи материалларда
мари галиме С.Я. Черных Сарманайко исемен очрата. Википедия


